Ambiki a luudu ahendi

« Okone untu tshe latukaka aui ami ane, ndu latatshaka, ayufana
la kanga yimba, lakahiki luudu landi ladiku dia dive. Mvula
yakalo, dula diakayi, pepe yakapepe, yakakomama Iu luudu
lako. Keli lo kunyuko, ne dia lo lakahikama la diku dia dive. Ku
untu tshe layukaka aui ami ane, lahatitshaka, ayufana la kanga
enginya, lakahiki luudu landi ladiku dia lokongo. Mvula yakalo,
dula diakayi, pepe yakapepe, yakakomama lu luudu lako, ku lo
lakanyuko, ku enyukwelu ka lo kaki wuki. ».
(Mateu 7:24-27)

Kanga yimba atuhikaka mbetawo kandi lu tshina dia wulu
« Untu heyi mpika tshina dikina, paka tshina diakahikama ; dio
dieli Jesu Kristu ». « Uku akanyalungula Khumadiondjo Kristu
jesu, okone nyokendakendaki la ndi. Nyuyakikitsha, nyuyaudia,
nyuyashikike lu mbetawo kanyu le ndi, pupu uku akatanyetsha.
Nyukaki Lusaka efula. ».

(1 Koreto 3:11; Kolosai 2:6,7)

« Nyewo ololo uku akendakendanyu, aha uku dinginya, keli uku
akanga a yimba. Nyuyatshungweli etena, ne dia nshi nye yeko
kolo».

(Efeso 5:15,16)

« Keli etshina ka Unyashungu kambushikimala wulu, keko la
djimbitelu nye ati: Khumadiondjo mbeyaka wane weli wandi. La
diui dikina ati: untu tshe latetaka lukumbu la Khumadiondjo,
angani uma lu akambu wa kolo ». (2 Timote 2:19)

Ewandji Ehendi




Ewandji ehendi

Khumadiondjo Jesu akati ati: « Dimi leko ulami w’ololo
w’ekoko. Ulami w’ololo w’ekoko atuvwelaka ekoko. Ekoko
amiwatukaka diui diami. Dimi mbayeka, vo watundjelaka. Dimi
mbashaka lumu la pundju. Vo hawuvu pundju. Nduku untu
ayuwahotola uma lu lunya lami ». (Joani 10:11,27,28)

Uwandji a kolo

Satana eli umbuledi a kete nye (Joani 14:30). Ndi eko Iu nkesa
antu efula.Etemolatemolo ka la kete nye ambete waku
wahetawo uku tutshungu lu tukanyi tawo, ne dia usasi a lukumu
I’ololo la lutumbu la Kristu, leli efanelu ka Unyashungu
tawahetelaki. (2 Koreto 4:4)

Nyosonole kene kalanganyu ntemola elo

« Nduku untu leya nkambela ewandji ehndi ulimu. Ne dia ndi
ayuhetsha omotshi, ayulanga ukina. Nyu hanyeyi nkambela
Unyashungu la ukundji ulimu ». « Naka nyu hanyongenangena
ntemola Latuyalaka elo, nyosonole kene kalanganyu ntemola,
kana ditemolatemola diakatemolaka washenyu la wedi wa
Efarate, kana ditemolatemola di’asi Amora, akanga a kete
yudjashinyu. Keli dimi la wa lu luudu lami tayotemolaka
Latuyalaka ndame ». (Mateu 6:24; Joshua 24:15)

Undi lukumbu laye lambufundama I’ulungu?

« Keli tanyongenangenaki ne dia edienge wambunyukela,

nyongenengene ne dia kumbu yanyu yambufundama I’ulungu».

Khumadiondjo Jesu akatila ambeki andi ati, « Okone dimi

lambunyutela nti : Ongenongeno ndjalaka lu ashu w’andjelo wa

Unyashungu lu dikambu dia untu a kolo otoi lambukadimula ».
(Luka 10:20, 15:10)

Engo k’anyanya, kuyanga utshi w’akambu wa kolo, kuyanga
kanga kasha, hoto loko! Keli paka wane wufundami lu buku dia
lumu dia ona-Okoko! (Enyelo 21:27)

Mbuka Hyendi

« Nyoto lu suku dia tshitshe, ne dia suku dieli wuki, la mbuka
keli wuki utsha I’elanyelu, antu efula watotoka leko. Ne dia suku
dieli tshitshe, la mbuka keli tshitsheutsha lu lumu, antu atoyi
mbatukienaka ». (Mateu 7:13,14)

Mbuka kemotshi kateneka ololo lu ashu w’untu, keli ekumelu
kato eli nyoi. (Tukedi 16:25)

Shu takanganela uku ekoko
Shu tshe takanganela uku ekoko, takatshu untu 'untu lu mbuka
kandi.Ku Latuyalaka akawahela (Jesu) kolo yasu shu tshe.

(Isaya 53:6)

Untu a kolo aseke mbuka kandi, la one latusanguyaka kolo
akimotukanyi tandi. Akaluli le Latuyalaka, kun di ayuwuka
ketshi, Ee, le Unyashungu asu, ne dia ndi ayetawo mbudimanyia
tshe. (Isaya 55:7)

Khumadiondjo Jesu ndame eli mbuka
Lam’aki Khumadiondjo Jesu la suki la nkakitwana 1’ambeki
andi, la ndi ntsho lu Kuruse la mboto lu nyoi, ndi akawatela ati
« Etama anyu tawudidimalaki: Nyetawo  Unyashungu,
nyumbetawo ndu dimi. Nyu mbeyaka mbuka katamatshu.
Tomasi akawutela ati: Khumadiondjo, shu hateyi lene atayatshu.
Ukundi eyasu mbuka na? jesu akawutela ati: Dimi leli mbuka,
mete la lumu. Nduku untu laya le Papa tshikima uma le mi ».
(Joani 14:1,4-6)

« Panda kema le untu ukina. Nduku lukumbu lukina la tshina
di’ulungu lamboyama le antu, leya ntushimbela ».
(Etsha 4:12)



